
Atentat ish-efektivit të policisë në Durrës, qëllohet teksa po shpërndante
bombola gazi me kamioçinën e tij
April 16, 2022 13:35

Orland Paplekaj, djali i policit të rendit në Durrës, Prel Paplekaj, i ka shpëtuar mrekullisht një atentati mesditën e sotme në
rrugën dytësore në Shijak.

31-vjeçari, i cili edhe më parë vetë ka punuar si efektiv në Policinë e Shtetit, po udhëtonte me një kamionçine dhe është
qëlluar nga një makinë tip ‘Golf’.

Për pasojë, i riu ka humbur kontrollin e drejtimit të mjetit dhe ka dalë nga rruga, por nuk ka pasur dëmtime fizike, pasi
fatmirësisht nuk është kapur nga plumbat.

Orland Paplekaj, punonte si shpërndarës i bombolave të gazit, ndërsa ka punuar edhe si roje në disa kompani. Në dëshminë
e tij, Paplekaj, nuk ka dhënë shumë detaje në lidhje me autorët, por ka treguar se një automjet i ka dalë parë dhe kanë hapur
zjarr ndaj makinës së tij.

Nga ana tjetër babai i tij, Prel Paplekaj, është polici i rendit në Durrës dhe është në prag të pensionit. Ato banojnë në lagjen
15 të Porto Romanos, ndërsa kanë ardhur në Durrës pas vitit 1991 nga Tropoja. Në Policinë e Durrësit e përjashtojnë pistën
e atentatit si shkak të goditjes për shkak të detyrës së të atit.

Ende nuk dihen motivet e këtij atentati, ndërkohë që policia ka ngritur disa postblloqe në zonë, me qëllim identifikimin dhe
kapjen e autorëve.

